
Leef jou lied!

1.  
Leef jou lied! Kom, leef jou lofsang!
Laat jou lied jou lewe rig.
Neurie dit in jou gedagte;
open só ‘n vergesig.
Laat dit eggo deur die eeue 
om jou donker te verlig. 

2.  
Leef jou lied met broers en susters
oor die wye wêreld heen.
Oor verskillende tradisies
sing ons saam oor God se seën.
Só weerklink sy lof oor eeue,
bind ons lied ons saam tot één.

3.  
Oor die eeue leef die lied, Heer,
in die harte van u kerk;
eggo oor die ver verlede
hoe U met u kinders werk.
In gevare het hul kerklied
steeds geloof in U versterk.

4.  
Breek met sang die kerk se mure!
Laat die kerk se dak verrys!
Laat dit deur die vensters uitkring
en opnuut die rigting wys.
Laat weerklink die “Halleluja!”.
Laat jou lied die Here prys!



Ter viering van die 500-jarige herdenking van die eerste Protestantse liedboek (1524)
en die 80-jarige herdenking van die eerste Afrikaanse liedboek (1944)

